
faenzcieng ndei 3

Ranghdieg neix dwg diegbya Cibfanh Byahung,
Dahraemxndaem heux youq ndaw bya, ndaw bya miz
haujlai dahlajnamh, mbouj loh’ ok bya raemx youq
lajnamh laefofo, cung ok haujlai congh gamj, ndaw
gamj gingjsaek geizgiuj raixcaix, cijdwg caengz
haifat gvaq, vunzrog mbouj rox cixbah. Aenvih miz
congh gamj, heiqliengz couh daj lajdin ci okdaeuj,
hawj vunz roxnyinh daengz hoeng lumh mbouj
raen. Bya geiz, gamj geiz, dah geiz, ciengx ok
vunzndawbya engqgya geizgiuj, bya raemx swiq yinh
naengnoh, engq nyinh ok hoz sep eu fwen. Gij diuh
fwen daj ciuhgeq cienz roengzdaeuj, bien swz gak
cungj saenzdoeng, coengmingz. caizhangz. mizyinx,
cungj youq ndaw fwen loh okdaeuj, gij mingzdaeuz
bouxvunz neix hix youq ndawde lo. Bohcaet lumj
bya cing faex gvaiq nei, doengh bi haenx ak eu
raixcaix, song hamq Dahraemxndaem miz hawfwen,
cungj ndaej dingqnyi gij singyaem lumj roegvameiz
de. Eu fwen ndaej hoiz naetnaiq, daeuq coengmingz,
aeuyah, Bohcaet cungj dwg ak gvaq vunz. Cienz
naeuz, seiq nyied bet hawfwen
Mbanjnazlaeng, Bohcaet caeuq bouxeufwen Youg-—
yangh ndeu daeuq fwen, de ing youq doenj faex
cukcuk eu le sam ngoenz sam hwnz, eu ndaej
ndaundeiq ninz le youh singj, aenmbanj singj le
youh ninz, gwnz faex godauz, miz bang roegmonghag
ndeu douh youq, gingqyienz maez youq gizhaenx,
caiq hix mbin mbouj ndaej bae dem lo.

Hojsik de laux lo, laux ndaej baenz mbaenq
nyaqoij ndeu lo.

Dwg aen fangzhwnzloq ndeu, dawz gij hoenz
fucucangj Leij Yinh gaeu daengz Mbanjnazlaeng
daeuj lo. Vahsug naeuz: Ndauq dwg ndang humz, loq
dwg sim siengj. Lajmbwn ndawbiengz,
saehcingz lai lumj bwnvaiz, mbouj bae loq gizwnq,
bienbien loq aen Mbanjnazlaeng neix? Miz duz
roeggyaeujmeuz gamz gaiq noh hoengzfwgfwg ndeu,
douh youq gwnz yangzdaiz dauq ranz sam fungh song
ding gyoengqde, gugugu singsing siliengz heuh
mbouj dingz, gyaep, hix gyaep mbouj deuz, hoenx,
hix hoenx mbouj dai, yungh cunggheiq song guenj
yiengq de nyingz cungq ndeu, duz roeggyaeujmeuz
mbouj raen lo, hoeng gaiq noh hoengzfwgfwg haenx
lij fouz youq gyangmbwn.

Dingqnyi vunz naeuz, roeggyaeujmeuz haeuj
ranz, bouxcawj boihseiz bouxcawj mbouj gitleih, lij
gamz gaiq noh hoengzfwgfwg, haenx couh dwg gij

hoenz vunz lo. Bouxvunz yaek dai, gij hoenz de liz
ndang, riengz rumz ngauz mbin, bae ra gij vunz
caeuq saeh de caengz suenqgiet haenx, dak gij
saechcingz guh mboujcaengz liux haenx. Fucucang]
mbouj maezsaenq, hoeng doiq aen fangzhwnzloq
neix, mbouj ndaej mbouj saenq, youh mbouj ndaej
cienz saenq. Gven dou hwnjdaeuj, yaep lwgfwngz
suenqgsuenq, saeh lajbiengz, lumjnaeuz mbouj miz
gijmaz, lij ylemq bit caiq lawz mboujcaengz boiz
liux ne? Cingq ngamj ngoenzhaenx yienh vwnzva
gizcangj dwk dienhvah gyae hawj de, naeuz boux
fwensaelaux Mbanjnazlaeng Bohcaet binghnaek lo.
Cingq dwg ngamjhab! Leij Yinh bek daiz ndwn
hwnjdaeuj, heuh misuh cawx biugci le, cigsoh buet
daengz aen singziq diegbya neix daeuj. Youh youq
ndaw yienh aeu aen cigizbuj
Mbanjnazlaeng. Cigizbuj ndjij
ndaem van bae heux dauq menhmenh benz bae, sing
raemxlae daj geh cuengei ndonj haeujdaeuj,
ndaek roq gij muegrwz de, song hamq goenggbya
ndaemyupyup haenx lumjnaeuz youq seizlawz couh
ndaej geb goenq goengloh.

Youq gorungz laux deng byajraez bag bae
buenq mbiengj haenx, de heuh bouxhaici dingz ci,
boux vunz dog, diuz ien ndeu, muenghyawj diuz dah
ndaem lumj raemxmaeg haenx, couh lumj cingq
maegdoeg hot sei mbouj miz cih haenx nei. Ndaw
ndwenngoenz ciuhvunz, ciengzseiz dwg youq ndaw
raemxlae mbouj roxnyinh couh laeglemx roh liux,
yaengyaeng lae, hawj lwgda cungj yawj mbouj raen,
dujrwz hix dingqg mbouj nyi. Cingq aenvih youq
ndaw menhnumq youh laeglemx, miz vunz saenz-

ndeu, buet coh

henz Dahraemx—

heiq lo, fatdad lo, miz vunz dauqfanj mbouj sing
mbouj yaem, dinghcamcam laux bae caemhcaiq dai
bae, hoeng, gij raemxlae ndwenngoenz coengzlaiz
cungj mbouj gaijbienq doengh cungj doxvuenh
Diuz ndithaemh doek
ndaw Dahraemxndaem, yinx de siliengz hwnjdaeuj.
Danggnaj de cungj yienh ok gij ngaeuz Bohcaet, dwg
gij fwen Bohcaet, bang de ra daengz gij diegvih
bonjfaenh, bang de maj ok gij fwed siengjmuengh.
Hoeng seizneix, dauqfanj lwnz daengz de hojsik
Bohcaet lo, caen dwg fangz coi saenz heuh ha!

Caeklaiq aen fangzhwnzloq gaeuq ngeihcib bi
gaxgonq! Ndaw fangzhwnzloq dwg fwen—

Raen nuengx maj ndaej oiq youh hau,

Sau lumj beghag mbinfoenfoen;

Duzroeg mbin gvaq beix couh hoenx,

Va’ngaeux haihoengh rwi yaek douh.

Ndaw caz maknim mbin ok hot fwen ndeu,
yungh swz vuedbued, dajbeij geizgiuj, bouxeufwen
dienseng couh miz fouq hoz diemzsep ndeu, yinx
ndaej gwnz hawfwen gyoengq Iwgsau sujbaq saekcaij
dangj naj haenx cungj rwz dit dingq.

Gyoengq lwgsau yaengsebseb yaep ndeu le,
lijdwg boiz fwen lo—

Mwngz fatbag,

Bien fad duzvaiz byaij loeng loh;

Lienz cingz mbouj gangj vahsimsoh,

Byahamz coq raemx gyaj singjsien.

Bouxsai ndaw caz maknim youh eu lo, sing
fwen diemzsub, ndeiriu.

Bonjfaenh gaemh bya bonjfaenh cien,

Nohvaiz gek haemh mbouj singjsien;

Lienz cingz mbouj yungh bouxwnq dwen,

Nuengx swenj sam sing beix hwnjbae!

Raq hemq angq raq riu swenj, riu hoengz le naj
vadauz, riu hai le aen gyaepva. Lwgsau dwg
naedceh fag he, deng raemx fwen baez rwed le couh
did ngaz okdaeuj lo. Funglouz guhmaz maeuq youq
byalueg? Gyoengq Lwgsau hung sing ndeu, benz
hwnj diegndoi, coemj daengz laj caz maknim,
doxcieng] siengq caeuq bouxeufwen lienz cingz.
Mbwnlaux! Bouxlawz liuh ndaej daengz, maeuq youq
laj caz maknim haenx, daugfanj dwg goeng vunzsai
byom seiqcib geij bi ndeu—Bohcaet!

